ԱՄՓՈՓԱԹԵՐԹ

[bookmark: _Hlk176794839] «ՀՀ ՀԱԿԱԿՈՌՈՒՊՑԻՈՆ ԿՈՄԻՏԵԻՆ ՀԱՏՈՒԿ ՄԻՋՈՑՆԵՐ ՀԱՏԿԱՑՆԵԼՈՒ, ԻՆՉՊԵՍ ՆԱԵՎ ՀԱՏՈՒԿ ՄԻՋՈՑՆԵՐԸ ՊԱՀՊԱՆԵԼՈՒ ԵՎ ԴՐԱՆՑ ՊԻՏԱՆԵԼԻՈՒԹՅՈՒՆԸ ՊԱՐԲԵՐԱԲԱՐ ՍՏՈՒԳԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ հակակոռուպցիոն կոմիտե
	09.10.2024

	
	Ե/1511-2024

	Դիտողություններ և առաջարկություններ առկա չեն
	

	2. ՀՀ պետական եկամուտների կոմիտե
	11.10.2024

	
	01/3-4/64844-2024

	Դիտողություններ և առաջարկություններ առկա չեն
	

	3.ՀՀ պաշտպանության նախարարություն
	14.10.2024

	
	ՊՆ/510/11193-2024

		 Դիտողություններ և առաջարկություններ առկա չեն
	

	4. ՀՀ ազգային անվտանգության ծառայություն
	17.10.2024

	
	11/1433

	«Հայաստանի Հանրապետության հակակոռուպցիոն կոմիտեին հատուկ միջոցներ հատկացնելու, ինչպես նաև հատուկ միջոցները պահպանելու և դրանց պիտանելիությունը պարբերաբար ստուգելու կարգը սահմանելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները.
1. Նախագծի հավելվածի 2-րդ կետում «պարբերաբար» բառը հստակեցման կարիք ունի:
	



1. Ընդունվել է։

	          2. Հավելվածի 10-րդ կետում «ժամկետանց» բառը փոխարինել «շահագործման համար ոչ պիտանի» բառերով:
	2. Ընդունվել է։

	5. ՀՀ ներքին գործերի նախարարություն
	18.10.2024

	
	43/6/189381-24

	Դիտողություններ և առաջարկություններ առկա չեն
	

	6.ՀՀ քննչական կոմիտե
	18.10.2024

	
	01/22/327661-2024

	Դիտողություններ և առաջարկություններ առկա չեն
	

	7.ՀՀ գլխավոր դատախազություն
	23.10.2024

	
	02/20.5/19903-2024

	Դիտողություններ և առաջարկություններ առկա չեն
	

	8. ՀՀ մարդու իրավունքների պաշտպան
	29.10.2024

	
	01/13.4/5017-2024

	Դիտողություններ և առաջարկություններ առկա չեն
	

	8. ՀՀ առողջապահության նախարարություն
	20.12.2024

	
	ԱԱ/02.2/38035-2024

	 1. «ՀՀ հակակոռուպցիոն կոմիտեին հատուկ միջոցներ հատկացնելու, ինչպես նաև հատուկ միջոցները պահպանելու և դրանց պիտանելիությունը պարբերաբար ստուգելու կարգը սահմանելու մասին» Կառավարության որոշման նախագծի հավելվածի 2-րդ կետը ձևակերպել հետևյալ բովանդակությամբ` 
«2. Հատուկ միջոցները հատկացվում են Կոմիտեի այն ծառայողներին, ովքեր Կոմիտեի նախագահի սահմանած պարբերականությամբ անցել են ամրակցված զենք կիրառելու, հատուկ միջոցների գործադրման անհրաժեշտություն առաջացնող իրադրություններում գործելու ունակությունը որոշող ստուգումներ կամ համապատասխան դասընթացներ և ունեն համապատասխան պատրաստականություն:»:

	Չի ընդունվել։

2025 թվականի հունիսի 2–ի պետաիրավական նախարարական կոմիտեի արդյունքներով նշված կետը հանվել է։


	9. ՀՀ վարչապետի աշխատակազմի իրավաբանական վարչություն
	16.01.2025

	
	02/10.39/1256-2025

	1. Համաձայն «Հակակոռուպցիոն կոմիտեի մասին» օրենքի 45.3-րդ հոդվածի 7-րդ մասի՝ հատուկ միջոցները հակակոռուպցիոն կոմիտեին հատկացնելու, ինչպես նաև հատուկ միջոցները պահպանելու և դրանց պիտանելիությունը պարբերաբար ստուգելու կարգերը սահմանում է Կառավարությունը, մինչդեռ նախագծով սահմանված մի շարք դրույթներ (օրինակ՝ 2-րդ, 3-րդ, 5-րդ, 7-րդ կետեր) վերաբերում են հատուկ միջոցները ծառայողին հատկացնելուն, որի պարագայում այդ դրույթները չեն կարող դիտարկվել սույն կարգի կարգավորման առարկա:
	Ընդունվել է:


	2. Նախագծի հավելվածի 8-րդ կետի համաձայն՝ հատուկ միջոցների պահելու պահանջներն ու պայմանները սահմանվում են Կոմիտեի նախագահի կողմից, մինչդեռ «Հակակոռուպցիոն կոմիտեի մասին» օրենքի 45.3-րդ հոդվածի 7-րդ մասի համաձայն՝ հատուկ միջոցները հակակոռուպցիոն կոմիտեին հատկացնելու, ինչպես նաև հատուկ միջոցները պահպանելու և դրանց պիտանելիությունը պարբերաբար ստուգելու կարգերը սահմանում է Կառավարությունը:
	Ընդունվել է:

	10. ՀՀ վարչապետի աշխատակազմի պետաիրավական վարչություն
	16.01.2025

	
	02/10.39/1256-2025

	[bookmark: _Hlk162009282]1.Նախագծով առաջարկվում է սահմանել ՀՀ հակակոռուպցիոն կոմիտեին հատուկ միջոցներ հատկացնելու, ինչպես նաև հատուկ միջոցները պահպանելու և դրանց պիտանելիությունը պարբերաբար ստուգելու կարգը: Հարկ է նկատել սակայն, որ նախագծի նախաբանում որպես դրա ընդունման իրավական հիմք վկայակոչված օրենքի դրույթով Կառավարության իրավասությանն է վերապահվել հաստատելու հատուկ միջոցները ՀՀ հակակոռուպցիոն կոմիտեին հատկացնելու, ինչպես նաև հատուկ միջոցները պահպանելու և դրանց պիտանելիությունը պարբերաբար ստուգելու կարգերը: Ըստ այդմ, վերանայաման կարիք ունեն նախագծի հավելվածի 1-ից 4-րդ կետերը:  
Միաժամանակ, նախագծի հավելվածի 5-ից 7-րդ կետերը դուրս են նախագծի ընդունման համար իրավական հիմք հանդիսացող օրենքի համապատասխան դրույթի և ըստ այդմ էլ՝ դրա կարգավորման առարկայի շրջանակներից: 
	Ընդունվել է:


	2.  Նախագծի հավելվածի 8-րդ կետով սահմանվում է, որ հատուկ միջոցների պահելու պահանջներն ու պայմանները սահմանվում են Կոմիտեի նախագահի կողմից: Հաշվի առնելով այն, որ օրենքը Կառավարության իրավասությանն է վերապահել կանոնակարգելու հատուկ միջոցների պահպանմանն առնչվող հարաբերությունները՝ այդպիսիք պետք է կարգավորվեն հենց Կառավարության կողմից հաստատվելիք կարգով, որպիսի պարագայում հատուկ միջոցների պահելու պահանջներն ու պայմանները կոմիտեի նախագահի կողմից սահմանելու վերաբերյալ հիշյալ դրույթը խնդրահարույց է: 
	Ընդունվել է:

	3. Նախագծի հավելվածի 10-րդ կետով սահմանվում է, որ շահագործման համար ոչ պիտանի (այդ թվում՝ ժամկետանց) հատուկ միջոցների վերաբերյալ պատասխանատու ստորաբաժանման կողմից կազմվում է դուրսգրման ակտ, որից հետո դրանք հանձնվում են համապատասխան ծառայությանը կամ պետական մարմնին` ոչնչացման համար: Հստակեցման կարիք ունի, թե ինչ ծառայության կամ մարմնի մասին է խոսքը: 
	Ընդունվել է:


	11. ՀՀ վարչապետի աշխատակազմի կադրերի և անձնակազմի կառավարման վարչություն
	16.01.2025

	
	02/10.39/1256-2025

	1. Նախագծի հավելվածի (այսուհետ՝ Հավելված) 2-րդ կետի համաձայն՝ հատուկ միջոցները հատկացվում են Կոմիտեի այն ծառայողներին, ովքեր Կոմիտեի նախագահի սահմանած պարբերականությամբ անցել են հատուկ միջոցների գործադրման անհրաժեշտություն առաջացնող իրադրություններում գործելու ունակությունը որոշող ստուգումներ կամ համապատասխան դասընթացներ և ունեն համապատասխան պատրաստականություն։ 
 «Հակակոռուպցիոն կոմիտեի մասին» օրենքի (այսուհետ՝ Օրենք)  45.1-ին հոդվածի 2-րդ մասի համաձայն՝ Հակակոռուպցիոն կոմիտեի ծառայողը պարտավոր է անցնել հատուկ պատրաստություն, որի շրջանակում սովորում է բանակցություններ վարելու և համոզելու հմտություններ` ֆիզիկական ուժի, հատուկ միջոցների և զենքի կիրառումը սահմանափակելու նպատակով, ինչպես նաև պարբերաբար անցնել ֆիզիկական ուժի, հատուկ միջոցների և զենքի կիրառման անհրաժեշտություն առաջացնող իրադրություններում գործելու ունակությունը որոշող ստուգումներ: Համապատասխան պատրաստականություն անցնելուց հետո Հակակոռուպցիոն կոմիտեի ծառայողն իրավունք ունի պահելու և կրելու զենք ու հատուկ միջոցներ:
Ելնելով վերոգրյալից, գտնում ենք, որ Նախագծով առաջարկվող ձևակերպումը չի համապատասխանում Օրենքի համապատասխան հոդվածի բովանդակությանը: 
	Ընդունվել է:


	2. Հավելվածի 5-ից 7-րդ կետերով առաջարկվող կարգավորումները դուրս են Նախագծի կարգավորման առարկայի շրջանակներից:
	Ընդունվել է:


	3. Հավելվածի 8-րդ կետով սահմանվում է՝ հատուկ միջոցների պահելու պահանջներն ու պայմանները սահմանվում են Կոմիտեի նախագահի կողմից։ Մինչդեռ Օրենքով հատուկ միջոցները պահպանելու կարգը սահմանելու իրավասությունը վերապահված է Կառավարությանը, հետևաբար գտնում ենք, որ խնդրահարույց է վերոնշյալ կետով  նման լիազորություն վերապահել Կոմիտեի նախագահին:
	Ընդունվել է:

	12. ՀՀ վարչապետի աշխատակազմի  քաղաքացիական ծառայության գրասենյակ
	16.01.2025

	
	02/10.39/1256-2025

	1.Նախագծի 1-ին կետով առաջարկվում է սահմանել Հայաստանի Հանրապետության հակակոռուպցիոն կոմիտեին (ծառայողին) հատուկ միջոցներ հատկացնելու, ինչպես նաև հատուկ միջոցները պահպանելու և դրանց պիտանելիությունը պարբերաբար ստուգելու կարգը` համաձայն հավելվածի:
Հաշվի առնելով «Հակակոռուպցիոն կոմիտեի մասին» օրենքի 45.3-րդ հոդվածի 7-րդ մասով սահմանված լիազորող նորմում կիրառվող «կարգեր» եզրույթը և այն հանգամանքը, որ հատուկ միջոցներ հատկացնելու, հատուկ միջոցները պահպանելու և դրանց պիտանելիությունը ստուգելու հետ կապված հարաբերությունները տարաբնույթ են, Նախագծի տրամաբանական կառուցվածքը ապահովելու համար առաջարկում ենք կամ հիշյալ երեք խումբ հարաբերությունները սահմանել առանձին հավելվածների կամ նույն հավելվածի առանձին բաժինների տեսքով։
	Չի ընդունվել:
Հարկ ենք համարում արձանագրել, որ հատուկ միջոցներ հատկացնելու, հատուկ միջոցները պահպանելու և դրանց պիտանելիությունը ստուգելու հետ կապված հարաբերությունները սերտորեն փոխկապակցված են մեկը մյուսի հետ՝ հաշվի առնելով դրանցից յուրաքանչյուրով նախատեսված գործառույթների բնույթը և նշանակությունը: Մասնավորապես, չի կարելի խոսել հատուկ միջոցները հատկացնելու մասին առանց անդրադարձ կատարելու այդ գործընթացում հատուկ միջոցների պահպանությանը, պահպանման պահանջներն ու կանոնները պահպանելուն, ինչպես նաև այդ միջոցների պիտանելիությունը ստուգելու հարաբերություններին: Բացի այդ, նշված հարաբերությունները մեկ ակտով կարգավորելու հիմքում դրվել է նաև իրավակիրառողի համար ակտի առավել մատչելիությունն ապահովելու տրամաբանությունը:

	2.Նախագծով սահմանվող հավելվածի (այսուհետ՝ Հավելված) 2-րդ կետի համաձայն՝ հատուկ միջոցները հատկացվում են Կոմիտեի այն ծառայողներին, ովքեր Կոմիտեի նախագահի սահմանած պարբերականությամբ անցել են հատուկ միջոցների գործադրման անհրաժեշտություն առաջացնող իրադրություններում գործելու ունակությունը որոշող ստուգումներ կամ համապատասխան դասընթացներ և ունեն համապատասխան պատրաստականություն։
Այս կապակցությամբ հարկ է նշել, որ «Հակակոռուպցիոն կոմիտեի մասին» օրենքի 45․1-ին հոդվածի 2-րդ մասի համաձայն՝ Հակակոռուպցիոն կոմիտեի ծառայողը պարտավոր է անցնել հատուկ պատրաստություն, որի շրջանակում սովորում է բանակցություններ վարելու և համոզելու հմտություններ` ֆիզիկական ուժի, հատուկ միջոցների և զենքի կիրառումը սահմանափակելու նպատակով, ինչպես նաև պարբերաբար անցնել ֆիզիկական ուժի, հատուկ միջոցների և զենքի կիրառման անհրաժեշտություն առաջացնող իրադրություններում գործելու ունակությունը որոշող ստուգումներ: Համապատասխան պատրաստականություն անցնելուց հետո հակակոռուպցիոն կոմիտեի ծառայողն իրավունք ունի պահելու և կրելու զենք ու հատուկ միջոցներ: Վերոնշյալ իրավական կարգավորումից հետևում է, որ օրենսդիրը համապատասխան պատրաստականության մեջ ներառել է հատուկ պատրաստությունը և ստուգումները, հետևաբար Նախագծով առաջարկվող ձևակերպումը չի համապատասխանում «Հակակոռուպցիոն կոմիտեի մասին» օրենքի նշված հոդվածի բովանդակությանը, քանի որ նախ խախտում է օրենքով նկարագրված գործընթացի փուլերի հաջորդականությունը, այն է՝ անցնել հատուկ պատրաստություն, ինչպես նաև պարբերաբար անցնել ստուգումներ, այնինչ Նախագծով կիրառում է «կամ» շաղկապը, ինչը ենթադրում է, որ երկու պայմաններից մեկի՝ ստուգումների կամ հատուկ պատրաստության առկայությունը բավարար է։ Բացի այդ, Նախագծով կիրառվում է «համապատասխան դասընթացներ» ձևակերպումը, իսկ «Հակակոռուպցիոն կոմիտեի մասին» օրենքով համապատասխան դասընթացներ անցնելու վերաբերյալ կարգավորումներ նախատեսված չեն:
Վերոգրյալից ելնելով՝ անհրաժեշտ է Հավելվածի 2-րդ կետով առաջարկվող կարգավորումը համապատասխանեցնել «Հակակոռուպցիոն կոմիտեի մասին» օրենքի ձևակերպումներին։ 
	Ընդունվել է:

	3.Հավելվածի 3-րդ կետի համաձայն՝ Կոմիտեի  ծառայողին հատուկ միջոցներ տրամադրելու թույլտվություն տալիս է Հակակոռուպցիոն կոմիտեի նախագահը` Կոմիտեի ծառայողի անմիջական ղեկավարի և Կոմիտեի նախագահի՝ ոլորտը համակարգող համապատասխան տեղակալի միջնորդությամբ։
 Նախատեսվող կարգավորումը լիազորող նորմի բովանդակությանը համապատասխանեցնելու նպատակով «տրամադրելու» բառն առաջարկում ենք փոխարինել «հատկացնելու» բառով։
	Ընդունվել է:

	4.Հավելվածի 5-րդ կետի համաձայն՝ կոնկրետ միջոցառման ժամանակ հատուկ միջոցների գործադրումն իրականացվում է միջոցառումը ղեկավարող պաշտոնատար անձի հրամանով:
Այս կապակցությամբ հայտնում ենք, որ առաջարկվող կարգավորումը դուրս է Նախագծի կարգավորման առարկայի շրջանակներից, քանի որ Նախագծի լիազորող նորմը հատուկ միջոցների գործադրման վերաբերյալ որևէ դրույթ չի պարունակում։ Միևնույն ժամանակ պարզ չէ «միջոցառում» եզրույթի իրավական բովանդակությունը կամ ում կողմից և ինչպես է կայացվելու հատուկ միջոցների գործադրման որոշումը, եթե միաժամանակ «կոնկրետ միջոցառման» շրջանակներում ի հայտ են գալիս «Հակակոռուպցիոն կոմիտեի մասին» օրենքի 45․3-րդ հոդվածի 1-ին մասի հիմքերը։
Հարկ է նշել, որ «միջոցառում» եզրույթի վերաբերյալ ներկայացված դիտարկումը վերաբերում է նաև Հավելվածի 7-րդ կետին։
Հաշվի առնելով վերոգրյալը՝ Նախագիծն անհրաժեշտ է վերանայել՝ Նախագծից հանելով հատուկ միջոցների հատկացման, պահպանման, դրանց պիտանելիությունը ստուգելուն չառնչվող կարգավորումները։
	Ընդունվել:


	5.Հավելվածի 8-րդ կետի համաձայն՝ հատուկ միջոցների պահելու պահանջներն ու պայմանները սահմանվում են Կոմիտեի նախագահի կողմից։
Առաջարկվող կարգավորման վերաբերյալ հայտնում ենք, որ Նախագծի լիազորող նորմով օրենսդիրը հատուկ միջոցները պահպանելու կարգը սահմանելու իրավասությունը վերապահել է Կառավարությանը, հետևաբար գտնում ենք, որ խնդրահարույց է Հավելվածի 8-րդ կետով լիազորող նորմի մի բաղադրիչի սահմանման իրավասությունը արտապատվիրակել Հակակոռուպցիոն կոմիտեի նախագահին։
	Ընդունվել է:

	6.Հավելվածի 9-րդ կետի համաձայն՝ հատուկ միջոցներն ընդունվում, հսկվում և պարբերաբար ստուգման են ենթարկվում պատասխանատու ստորաբաժանման կողմից՝ առաջին անգամ` ընդունման ժամանակ և հետագայում` յուրաքանչյուր ամիսը մեկ անգամ, որի ընթացքում ստուգվում են դրանց առկայությունը, պիտանելիությունը, արտաքին տեսքը և պահպանման ժամկետների համապատասխանությունը։ Յուրաքանչյուր ստուգման դեպքում կազմվում է համապատասխան արձանագրություն, որը ստորագրվում է ստուգողների և պահպանության համար պատասխանատու ծառայողների կողմից։ 
Պարզաբանման անհրաժեշտություն ունի Հավելվածի 9-րդ կետում կիրառվող «ընդունվում են» եզրույթը, քանի որ պարզ չէ՝ արդյոք այն վերաբերում է Հավելվածի 7-րդ կետում նկարագրված «միջոցառման ավարտից հետո» հատուկ միջոցները սպառազինության պատասխանատու ծառայողին հանձնելուն, թե առաջին անգամ ձեռք բերված հատուկ միջոցները «ընդունելիս» իրականացվող գործընթաց է։ Բացի այդ,  Հավելվածի 7-րդ կետով սահմանված «միջոցառման ավարտից հետո» հատուկ միջոցը հանձնելու (վերադարձնելու) դեպքում դրանց ստուգման կառուցակարգեր նույնպես Հավելվածով նախատեսված չեն։
Նախագիծը խնդրահարույց է նաև եզրույթների միատեսակ կիրառության տեսանկյունից։ Մասնավորապես՝ Հավելվածի 7-րդ կետում կիրառվում է «սպառազինության պատասխանատու ծառայող» ձևակերպումը, իսկ 9-րդ կետում՝ «պահպանության համար պատասխանատու ծառայողներ» ձևակերպումը։ Բացի այդ, խնդրահարույց է Հավելվածի 9-րդ կետում «պատասխանատու ստորաբաժանում», «ստուգողներ», իսկ 10-րդ կետում «պատասխանատու ստորաբաժանում» ձևակերպման կիրառումը։
	Ընդունվել է:

	7. Հավելվածի 10-րդ կետի համաձայն՝ շահագործման համար ոչ պիտանի (այդ թվում՝ ժամկետանց) հատուկ միջոցների վերաբերյալ պատասխանատու ստորաբաժանման կողմից կազմվում է դուրսգրման ակտ, որից հետո դրանք հանձնվում են համապատասխան ծառայությանը կամ պետական մարմնին` ոչնչացման համար:
Նախագծային դրույթները, համադրելով Նախագծի լիազորող նորմի հետ, հարկ է նշել, որ Նախագծով նախատեսված չեն բավարար կարգավորումներ լիազորող նորմի բովանդակությունը պատշաճ իրացնելու համար։ Մասնավորապես՝ «Հակակոռուպցիոն կոմիտեի մասին» օրենքի 3-րդ հոդվածի 1-ին մասի 2-րդ կետի համաձայն՝ hակակոռուպցիոն կոմիտեի ծառայողը hակակոռուպցիոն կոմիտեում ինքնավար պաշտոն զբաղեցնող անձինք են, օպերատիվ-հետախուզական գործառույթներ իրականացնող ստորաբաժանման ղեկավարն են, աշխատողներն են։ Այս առումով գտնում ենք, որ հատուկ միջոցների հատկացումը պետք է դիտարկել ոչ թե ընդհանրական Հակակոռուպցիոն կոմիտեի ծառայողների համար, այլ ըստ Հակակոռուպցիոն կոմիտեի ծառայողի կողմից իրականացվող գործառույթների։
Բացի այդ, Նախագծով մի շարք գործընթացների համար սահմանված չեն բավարար ընթացակարգային դրույթներ, մասվորապես՝ մի շարք դեպքերում այս կամ այն գործողության իրականացման համար սահմանված չեն որոշակի, հստակ ժամկետներ, մեկ այլ դեպքում պարզ չէ՝ գործողության իրականացման այս կամ այն արդյունքի հետևանքը (օրինակ՝ Հավելվածի 9-րդ կետի համաձայն՝ ստուգման դեպքում կազմվում է արձանագրություն, մինչդեռ պարզ չէ՝ ինչ է լինում արձանագրության հետ, այդ թվում՝ խախտումներ արձանագրելու դեպքում և այլն)։
Վերոգրյալի հաշվառմամբ՝ գտնում ենք, որ Նախագիծն ամբողջությամբ ունի վերանայման անհրաժեշտություն։
	Մասամբ է ընդունվել:
Հարկ ենք համարում արձանագրել, որ ՀՀ վարչապետի աշխատակազմի  քաղաքացիական ծառայության գրասենյակի կողմից հղում է կատարվել Հավելվածի 10-րդ կետին, սակայն պետք է նշել, որ որևէ պատճառաբանություն այն մասին, թե կոնկրետ հղումն ինչու է կատարվել կամ ինչ խնդիր է դրանով արձանագրվել, առկա չէ:
Անդրադառնալով այն դիտարկմանը, որ հատուկ միջոցների հատկացումը պետք է դիտարկել ոչ թե ընդհանրական Կոմիտեի ծառայողների համար, այլ ըստ Հակակոռուպցիոն կոմիտեի ծառայողի կողմից իրականացվող գործառույթների, հարկ ենք համարում արձանագրել հետևյալը. 
   «Հակակոռուպցիոն կոմիտեի մասին» օրենքի Գլուխ 7.1-ում (Հակակոռուպցիոն կոմիտեի ծառայողի կողմից ֆիզիկական ուժի, հատուկ միջոցների և զենքի կիրառումը (գործադրումը և օգտագործումը)։ Հակակոռուպցիոն կոմիտեի ծառայողի անձնական պաշտպանության հատուկ միջոցները և զինված ծառայողի անձնական անվտանգության երաշխիքները) ներառված բոլոր հոդվածների կարգավորումներում օրենսդիրն արդարացիորեն հասցեագրել է ընդհանուր՝ Հակակոռուպցիոն կոմիտեի ծառայողին։ Հաշվի առնելով կարգավորվող հարաբերությունների բնույթը, դրանց ընդհանրական լինելը և դրանց զգայունությունը՝ այս հարաբերությունները կարգավորելիս իրավունքների և պարտականությունների առնչությամբ տարանջատում չի արվել Կոմիտեի ծառայողների՝ ըստ նրանց գործառույթների։ Հետևաբար գտնում ենք, որ Սույն Կարգում նշված կարգավորումները ևս նույն տրամաբանությամբ պետք է վերաբերվեն Կոմիտեի բոլոր ծառայողներին, անկախ նրանց գործառույթներից։  Հատկապես նկատի ունենալով նաև, որ Կարգում առկա են դրույթներ, որոնք թույլ են տալիս ըստ իրավիճակի կամ ըստ անհրաժեշտության և գործառույթի որոշել առանձին հարցեր, օրինակ Կարգի 3-րդ կետը (Կոմիտեի  ծառայողին հատուկ միջոցներ հատկացնելու թույլտվություն տալիս է Հակակոռուպցիոն կոմիտեի նախագահը` Կոմիտեի ծառայողի անմիջական ղեկավարի և Կոմիտեի նախագահի՝ ոլորտը համակարգող համապատասխան տեղակալի միջնորդությամբ), Կարգի 5-րդ կետը (Կոնկրետ միջոցառման ժամանակ հատուկ միջոցների ներգրավման և գործադրման անհրաժեշտությունը որոշում է միջոցառումը ղեկավարող պաշտոնատար անձը)։
Ինչ վերաբերում է Հավելվածի 9-րդ կետի դիտարկմանը, ապա այդ մասով այն ընդունվել է:

